
Хаһыҥ-ардах аргыстанан, 

Халыҥ көмнөх үллүктэнэн, 

Күлүмнээтэ кэрэ күһүн! 

Күлүмнүүр кыһыл көмүспүт 

Күндэлэс кэрэ күннэрэ кэлэннэр 

Күлүмүрдээн киэргэйэн көстөрө кэрэтиэн! 

(Экраҥҥа күһүҥҥү көстүүлээх видео көрөллөр) 

«Осенний вальс» Ф. Шопен музыканан Көмүс күһүн киирэр. 

Күһүн: 

Хаһын түһэн сарсыарда 

Хатыҥ чараҥ кырыарда 

Сэбирдэхтэр туруттан 

Сиргэ дайан түстүлэр. 

Кустар хоту дойдуттан  

Күһүгүрүү көттүлэр 

Эриэн-ситим быа хатан 

Эймэннилэр үөрэ хаастар. 

- Үүммүт үтүө күнүнэн күндү оҕолор. Сайынмыт бүтэн Күһүн ыалдьыттыы кэллим. 

Иитээччи: 

- Оҕолоор, күһүҥҥэ анааммыт хоһоонно ааҕан иһитиннэриэххэйин.  

1. Хоһоон «Күһүн» 

Күһүн: 

- Оо, оҕолор олус да үчүгэйдик аахтылар. 

Иитээччи: 

- Күһүн, биһиги кыргыттарбыт, айылҕа матырыйаалыттан сэлээппэлэрин киэргэтэн 

мода көрдөрүөхтэрин баҕараллар. 

2. Мода  

Күһүн: 

- Үчүгэй да сэлээппэлэри көрдүбүт.  

- Оҕолоор, мин оонньуурбун олус сөбүлүүбүн. Онтон эһиги? 

- Билигин аптаах оонньуубун ооньуохпут. 

3. Оонньуу 

Иитээччи: 

- Күһүн, наһаа да үчүгэй оонньууну оонньоттун. 

Күһүн: 

- Эһигини кытта оонньуур олус интириэһинэй эбит.  

- Мин эһиги көмүс күһүн туһунан төһө билиилээххитин билиэхпин баҕарабын.  

4. Ыйытыктар: 

 Оҕолоор, миэхэ көмүс күһүн кэлбит бэлиэлэриҥ ааттаталааҥ эрэ. 

 Күһүн ханнык сир астарын хомуйуохха сөбүй?  

 Күһүн ханнык дьыл кэмин кэнниттэн кэлэрий? 

 Күһүн сорох кыыллар туохха бэлэмнэнэллэрий?  

 Маладьыастар, олус элбэҕи мин туспунан билэр эбиккит. 

Иитээччи: 

- Күһүн, уолаттарбыт эмиэ эйиэхэ анаан бэйэлэр айылҕа матырыйаалыттан араас 

оҥоһуктары оҥорбуттара. Ону көрүөххэйин. 

5. Презентация 

Күһүн: 

- Наһаа да үчүгэй оҥоһуктар.  

- Оҕолор, олус да үчүгэй күһүҥҥү бырааһынньыкка сылдьаммын үөрдүм аҕай, 

куруутун бу курдук түмсүүлээх, эйэлээх, бэрээдэктээх оҕолор буолун!  

- Барыгытын саамай сөбүлүүр үҥкүүбэр ыҥырабын. 



6. Үҥкүү 

Күһүн: 

- Чэ, мин барар бириэмэм тиийэн кэллэ. Көрсүөххэ диэри! 

Иитээччи: 

- Көмүс күһүн, кэлэн ыалдьыт буолбуккар, махтанабыт уонна элбэх уйгуну-быйаҥы, 

үөрүүнү-көтүүнү баҕарабыт. 

- Биһиги «Көмүс күһүнү уруйдуу көрсөбүт» аралдьыйыыбыт түмүктэнэр кэмэ тиийэн 

кэллэ, өссө төгүл оҕолорбутун көмүс күһүн бырааһынньыгынан итиитик-истиҥник 

эҕэрдэлиибит, баҕарабыт сир үрдүгэр баар бары кэрэни, дьоллоох оҕо сааһы.  

 

 

КӨРСҮӨХХЭ ДИЭРИ!!!  


